
ᐅᓂᒃᑳᑦ ᐅᕗᖓ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᒪᐃᑦᑐᒧᑦ 

ᑐᓴᕋᑦᓴᑦ:  X        ᐃᓱᒪᓕᐅᕈᑎᑦᓴᑦ: 

ᐱᔾᔪᑕᐅᔪᖅ:  ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᑲᑎᒪᓂᖏᑦ, 
ᔮᓐᓄᐊᕆ 24 ᐊᒻᒪᓗ 25, 2013 ᔨᐊᓗᓇᐃᕝᒥ. 
 
ᖃᓄᐃᓯᒪᓂᖓ:  ᐆᒪᔪᕐᓂᒃ ᐊᐅᓚᑦᓯᖃᑎᒌᑦ ᑲᑎᒪᔨᖏᑦ ᑲᑎᒪᖃᑦᑕᕐᓯᒪᔪᑦ ᒫᓐᓇᕈᓗᒃ ᐊᒡᕌᒍᓂ 
ᐊᒥᖄᕈᑎᖃᕐᑐᑎᒃ ᑐᓴᕋᑦᓴᓂᒃ ᐊᒻᒪᓗ ᐋᕿᑦᓱᐃᓪᓗᑎᒃ ᐱᓕᕆᐊᒥᓐᓂᒃ ᐱᓪᓗᒋᑦ ᐊᒥᖄᕈᑏᑦ ᐊᑐᕋᕐᓴᑦ.  
ᑕᒪᓐᓇ ᐱᓕᕆᖃᑎᒌᓐᓂᖅ ᐱᔭᕇᕐᑕᐅᓚᐅᕐᓯᒪᔪᖅ ᐊᖅᑯᑕᐅᓪᓗᑎᒃ “ᑎᑎᖅᑲᑦ ᑐᑭᓯᒪᖃᑎᒌᒍᑏᑦ:  
ᐃᑲᔪᕐᑎᒌᓪᓗᓂ ᐆᒪᔪᕐᓂᒃ ᐊᐅᓚᑦᓯᓂᖅ” ᐱᔭᕇᕐᑕᐅᓚᐅᕐᓯᒪᔪᑦ 2008ᒥ.  ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ 
ᐃᑲᔪᕐᑎᒌᓪᓗᓂ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ ᐱᐅᓯᖃᕋᓱᐊᕐᑐᖅ ᑕᐅᕐᓰᒍᑎᖃᕐᐸᓐᓂᕐᒥᒃ ᑐᓴᕋᑦᓴᓂᒃ, 
ᐃᑲᔪᕈᑕᐅᓗᓂ ᐱᕙᓪᓕᐊᔭᐅᓂᖓ ᐃᑲᔪᕐᑎᒌᓐᓂᐅᑉ ᐊᒻᒪᓗ ᐊᖏᖃᑎᒌᓐᓃᑦ ᐊᒻᒪᓗ ᐋᕿᑦᓱᐃᕙᓪᓗᑎᒃ 
ᐊᑐᓕᖁᔭᓂᒃ ᐱᓪᓗᒋᑦ ᐆᒪᔪᑦ ᐊᒻᒪᓗ ᐆᒪᔪᐃᑦ ᓇᔪᒐᖏᓐᓂᒃ ᐱᔾᔪᑎᓖᑦ ᐃᑳᕐᑕᕐᑐᓂᒃ ᑭᓪᓕᐅᑎᑕᓂᒃ 
ᐅᕝᕙᓘᓐᓃᑦ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑎᓂᒃ ᐊᒻᒪᓗ ᐊᑎᓕᐅᕈᑕᐅᒪᔪᑦ ᓇᓕᖏᓐᓂ. 
 
ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ ᐃᓱᒪᒍᑕᐅᓚᐅᕐᑐᑦ ᑕᕼᐃᕐᐸᐅᑉ 
ᑐᒃᑐᖏᓐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐋᕿᓱᕐᑕᐅᒋᐊᖃᕆᐊᖏᑦ ᓯᕗᓪᓕᐅᔾᔭᐅᓗᑎᒃ.  ᑎᑎᕋᕆᐊᖓᕐᑕᑦ 
ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᑎᑎᕋᕐᑕᐅᓚᐅᕐᑐᑦ ᑕᕼᐃᕐᐸᐅᑉ ᑐᒃᑐᖏᓐᓄᑦ ᐊᑐᕈᓐᓃᓚᐅᕐᑐᑦ 2004ᒥ 
ᐊᑎᓕᐅᕐᕕᐅᓚᐅᕋᑎᒃ ᐃᓘᓐᓇᖏᓐᓄᑦ ᑲᒪᒋᐊᓕᓐᓄᑦ ᐊᐅᓚᓯᔨᓄᑦ. 
 
ᐄᑉᕆᓕ 2009ᒥ ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ ᐊᖏᓚᐅᕐᑐᑦ 
ᐊᓚᒃᑲᕐᑕᐅᓂᖏᓐᓂᒃ ᐱᔭᕆᐊᑭᓪᓕᑎᑦᓯᔩᑦ ᐃᑉᐱᒋᔭᖃᕐᓂᐊᕐᑐᑦ ᑎᑎᕋᕐᓂᕐᒥᒃ ᐊᐅᓚᑦᓯᓂᕐᒧᑦ ᐸᕐᓇᒍᑎᓂᒃ 
ᕿᓐᖓᐅᑦ, ᑕᕼᐃᕐᐸᐅᑉ−ᐱᖓᓐᓇᖓᓂ ᐊᒻᒪᓗ ᑕᕼᐃᕐᐸᐅᑉ ᑲᓇᓐᓇᖓᓂ ᑐᒃᑐᓂᒃ ᐊᒻᒪᓗ ᓇᔪᒐᖏᓐᓂᒃ. 
 
ᒪᒡᕈᐊᑎᕐᑐᑎᒃ ᓄᓇᓕᓐᓂᒃ ᑐᓴᕐᕕᖃᕋᓱᐊᕐᓃᑦ ᐊᑐᕐᑕᐅᓚᐅᕐᑐᑦ ᐊᒻᒪᓗ ᑭᖑᓪᓕᕐᐹᑦ ᐊᐅᓚᑦᓯᓂᕐᒧᑦ 
ᐸᕐᓇᒍᑏᑦ ᐱᔭᕇᕐᑕᐅᓪᓗᑎᒃ ᒪᐃ 2011ᒥ.  ᑭᓯᐊᓂ ᑖᒃᑯᐊ ᐸᕐᓇᒍᑏᑦ ᐊᑎᓕᐅᕐᕕᐅᓚᐅᙱᑦᑐᑦ 
ᐃᓘᓐᓇᖏᓐᓄᑦ ᑲᒪᖃᑕᐅᔪᓄᑦ. 
 
ᖃᓄᐃᓯᒪᓂᖓ: 
 
ᑲᑎᒪᓪᓗᑎᒃ ᐊᐅᒡᒍᔅᑎ 31, 2012ᒥ ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ ᐆᒪᔪᕐᓂᒃ 
ᐊᐅᓚᑦᓯᓂᕐᒧᑦ ᐃᓱᒪᓕᐅᓚᐅᕐᑐᑦ ᐃᒫᒃ ᐱᔭᕆᐊᑭᓪᓕᑎᑦᓯᔩᑦ ᑲᑎᑎᑕᐅᒋᐊᖃᕆᐊᖏᑦ ᐃᓚᒋᓕᐅᑎᓗᒋᑦ 

 

 

 

 

 



ᐅᖃᐅᓯᖏᑦ ᐱᔭᑦ ᐱᓪᓗᒋᑦ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᑭᖑᓪᓕᕐᐹᒥᒃ ᑐᓴᕈᑕᐅᒐᓱᐊᓕᕐᐸᑕ ᐊᒻᒪᓗ 
ᐊᓚᒃᑲᕐᑕᐅᓗᑎᒃ ᓄᑖᑦ ᑎᑎᕋᕐᓯᒪᔪᑦ. 
 
ᑭᖑᓂᖓᒍᑦ ᑲᑎᒪᓂᐅᑉ ᑲᒪᔾᔪᑎᓂᒃ ᑎᑎᕋᕐᑎ ᐃᖅᑲᓇᐃᔭᕐᑎᑖᖑᓚᐅᕐᐳᖅ ᐊᒻᒪᓗ ᐱᔭᕆᐊᑭᓪᓕᑎᑦᓯᔩᑦ 
ᑐᓴᕐᑎᑕᐅᓪᓗᑎᒃ.  ᑭᖑᕐᖓᒍᑦ ᐅᖄᓚᐅᑎᒃᑯᑦ ᑲᑎᒪᓂᐅᑉ ᐃᓱᒪᓕᐅᓚᐅᕐᐳᑦ ᓈᒻᒪᓂᕐᐹᖑᒻᒪᑦ ᑲᒪᒍᓯᐅᓗᓂ 
ᑕᒪᒃᑮᑦ ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ ᐊᒻᒪᓗ 
ᐱᔭᕆᐊᑭᓪᓕᑎᑦᓯᔩᑦ ᑕᑯᓐᓇᖃᑎᒌᓪᓗᑎᒃ ᑲᑎᒪᓗᑎᒃ. 
 
ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ ᑲᑎᒪᓚᐅᕐᑐᑦ ᔮᓐᓄᐊᕆ 24−25, 
2013 ᔨᐊᓗᓇᐃᕝᒥ ᐅᖃᓕᒪᐅᓯᖃᕐᑐᑎᒃ ᐋᕿᒋᐊᕈᑕᐅᒋᐊᓕᓐᓂᒃ ᑎᑎᕋᕐᑕᐅᒪᔪᓄᑦ ᑲᒪᒋᔭᖃᕐᓂᖅ 
ᑐᒃᑐᓂᒃ: ᕿᓐᖓᐅᑦ, ᑕᕼᐃᕐᐸᒃ ᐱᖓᓐᓇᖓᓂ, ᐊᒻᒪᓗ ᑕᕼᐃᕐᐸᒃ ᑲᓇᓐᓇᖓᓂ ᓇᐹᕐᑐᖃᓐᖏᑦᑐᒥ 
ᑐᒃᑐᓂᒃ ᐊᐅᓚᕐᓯᓂᕐᒧᑦ ᐸᕐᓇᒍᑏᑦ (ᒪᐃ 9, 2011) (“ᑎᑎᕋᕆᐊᖓᕐᑕᑦ ᐸᕐᓇᒍᑏᑦ”).  ᐃᓚᐅᓪᓗᑎᒃ 
ᑲᒪᒋᔭᖃᕐᓂᕐᒧᑦ, ᐃᓚᐅᔪᑦ ᐅᖃᓕᒪᐅᓯᖃᓚᐅᕐᐳᑦ ᐊᑯᓂᒃ ᐃᓄᕕᐊᓗᐃᑦ ᐆᒪᔪᓕᕆᔨᖏᑕ ᑎᑎᖅᑲᖏᓐᓂᒃ 
ᐅᓪᓗᖃᕐᑐᑦ ᐄᑉᕆᓕ 19, 2012 ᐊᒻᒪᓗ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐅᖃᐅᔾᔨᒋᐊᕐᑏᑦ ᑲᑎᒪᔨᖏᑦ 
(ᓄᓇᑦᓯᐊᖅᒥ) ᑎᑎᖅᑲᖏᑦ ᐅᓪᓗᖃᕐᑐᑦ ᔮᓐᓄᐊᕆ 10, 2013.  ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐅᖃᐅᔾᔨᒋᐊᕐᑏᑦ 
ᑲᑎᒪᔨᖏᑦ ᑐᓴᕐᑎᑦᓯᓚᐅᕐᑐᑦ ᐃᓚᐅᔪᓂᒃ ᐅᕙᓂ ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ ᐆᒪᔪᕐᓂᒃ 
ᐊᐅᓚᑦᓯᕐᓂᒥᒃ ᑲᒪᖃᑕᐅᔾᔮᒍᓐᓃᕋᒥᒃ ᐱᓕᕆᐊᖑᒃᑲᓂᕐᐸᑕ ᓄᑖᙳᕆᐊᕐᓯᒪᔪᑦ ᐸᕐᓇᒍᑏᑦ ᑐᓴᕋᓱᐊᓚᐅᕋᑎᒃ 
ᐃᓄᕕᐊᓗᐃᑦ ᓄᓇᖁᑎᖏᓐᓂᒃ ᐱᓪᓗᒋᑦ ᑐᒃᑐᐃᑦ ᖃᓄᐃᓕᖓᓂᖏᓐᓂᒃ ᐊᒻᒪᓗ ᐱᖓᓱᐃᖑᒻᒪᖔᑕ 
ᐅᕝᕙᓘᓐᓃᑦ ᐊᑕᐅᓰᖑᒻᒪᖔᑕ ᑕᕼᐃᕐᐸᐅᑉ ᑐᒃᑐᖏᑦ.  ᑭᒡᒐᖏᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐅᖃᐅᔾᔨᒋᐊᕐᑏᑦ 
ᑲᑎᒪᔨᖏᑕ ᐊᓂᓚᐅᕐᑐᑦ ᑲᑎᒪᔪᓂᒃ ᑭᖑᕐᖓᒍᑦ ᓯᕗᓪᓕᐅᑉ ᐅᓪᓘᑉ.  ᐊᒥᐊᒃᑯᖏᑦ ᐃᓚᐅᔪᑦ ᐅᕙᓂ 
ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ ᐆᒪᔪᕐᓂᒃ ᐊᐅᒪᑦᓯᓂᕐᒥᒃ ᑲᔪᓯᓚᐅᕐᑐᑦ ᐱᓕᕆᐊᕆᓪᓗᒋᑦ 
ᑐᕌᕐᑕᐅᔪᑦ ᐱᔭᕇᕋᓱᐊᕐᑐᒋᑦ ᑎᑎᕋᕐᑕᐅᓂᖏᑦ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᑎᑭᙱᓐᓂᖓᓂ ᔫᓂ 30, 2013 
ᐊᒻᒪᓗ ᑎᑎᕋᕈᒪᓕᕐᑐᑎᒃ ᐅᕗᖓ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐅᖃᐅᔾᔨᒋᐊᕐᑏᑦ ᑲᑎᒪᔨᖏᑦ ᐅᖃᐅᓯᕆᓗᒋᑦ 
ᐃᓱᒫᓗᒍᑎᓂ (ᐅᐃᒍᖓ 1). 
 
ᐅᖃᐅᔾᔨᒋᐊᕐᑏ ᑲᑎᒪᔨᕋᓛᑦ ᐃᑲᔪᕐᑎᒌᓪᓗᓂ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ ᐊᒻᒪᓗ ᐱᔭᕆᐊᑭᓪᓕᑎᑦᓯᔩᑦ 
ᑲᔪᓯᓂᐊᕐᑐᑦ ᐱᓕᕆᖃᑎᒌᓪᓗᑎᒃ ᐅᖄᓚᐅᑎᒃᑯᑦ ᑲᑎᒪᓂᕐᒥᒃ ᑐᕌᕐᓗᒋᑦ ᑕᒪᐃᓐᓄᑦ ᑐᕌᕐᑕᐅᔪᑦ 
ᐱᔭᕇᕋᓱᐊᕐᓗᓂ ᑭᖑᓪᓕᕐᒥᒃ ᑎᑎᕋᕐᑕᐅᓂᖏᓐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ. 
 
ᑭᖑᓪᓕᕐᒥᒃ ᑲᑎᒪᓛᕐᑐᑦ ᖁᖅᓗᖅᑐᖅᒥ ᐱᔭᕇᕋᓱᐊᕐᓗᒋᑦ ᑭᖑᓪᓕᕐᒥᒃ ᑎᑎᕋᕐᑕᐅᓂᖏᑦ ᐊᐅᓚᑦᓯᓂᕐᒧᑦ 
ᐸᕐᓇᒍᑏᑦ. 
 
ᑎᑎᕋᕐᑕᖏᑦ ᐆᒪ:  ᓯᐊᕋ ᓯᐱᓐᓱᕐ, ᐆᒪᔪᕐᓂᒃ ᐊᐅᓚᑦᓂᕐᒧᑦ ᐆᒪᔪᓕᕆᔨ, ᓄᓇᒥᐅᑕᕐᓂᒃ 
 
ᐅᓪᓗᖓ:  ᕖᕝᕗᐊᕆ 22, 2013 
 
  

 

 

 

 

 



ᐅᐃᒍᖓ 1 

